
Прадмова

Неад’емнай часткай арганізацыі навучання літаратурнаму 
чытанню з’яўляецца праверка ўзроўню сфарміраванасці чытац
кіх уменняў вучняў, якая можа ажыццяўляцца як вусным спо
сабам – праз выкананне практычных заданняў з тэкстам, так  
і пісьмовым метадам – у форме тэматычнага тэста. У сувязі з чым 
настаўнік перыядычна праводзіць тэматычны кантроль вынікаў 
вучэбнай дзейнасці вучняў, які ажыццяўляецца пасля вывучэн- 
ня раздзелаў (тэм) вучэбнага дапаможніка з мэтай абагульнення  
і сістэматызацыі чытацкіх уяўленняў і ведаў вучняў па вывучанай 
тэме і дыягностыкі ўзроўню развіцця чытацкіх уменняў вучняў. 
Тэматычны кантроль можа праводзіцца з дапамогай правядзен- 
ня франтальнага вуснага апытання або ў форме пісьмовага кант
ролю з выкарыстаннем дыдактычных тэстаў. 

Для паспяховага правядзення тэсціравання неабходна нага- 
даць вучням алгарытм выканання тэстаў, звярнуць увагу на 
тое, што ад уважлівага і дакладнага ўспрымання ўмовы задання 
залежыць правільны выбар адказу.

Алгарытм выканання тэста павінен быць наступным:
1)	 уважліва прачытаць заданне;
2)	 падумаць і выбраць правільны адказ: абвесці літару з 

правільным адказам насупраць аднаго з прыведзеных слоў 
(выказванняў).

Тэсты, прапанаваныя для тэматычнага кантролю, прадстаўле- 
ны сістэмна, па раздзелах, якія суадносяцца з тэматыкай раздзе- 
лаў вучэбнай праграмы па вучэбным прадмеце «Беларуская 
літаратура (літаратурнае чытанне)» для ІV класа ўстаноў агульнай 
сярэдняй адукацыі з беларускай і рускай мовамі навучання 
і выхавання. Кожны тэст прадстаўлены ў двух варыянтах. 
Ацэньванне работ праводзіцца згодна з «Оценкой результатов 
учебной деятельности по учебным предметам “Литературное чте
ние” и “Лiтаратурнае чытанне”».

Адрасуецца настаўнікам устаноў агульнай сярэдняй адукацыі 
з беларускай і рускай мовамі навучання.

Чалавек і прырода

Варыянт 1
Абвядзі літару з правільным адказам.

1.	 Да якога жанру адносіцца твор Рыгора Ігнаценкі «Бабіна лета»?
а) Апавяданне;
б) казка;

в) верш;
г) байка.

2.	 Што напалохала хлопчыка асеннім досвіткам у творы Івана Грамо­
віча «Выпаў снег»?
а) Страшны сон;
б) моцны грукат;

в) яркае святло дня; 
г) цемра навокал.

3.	 Прачытай уважліва наступныя радкі. 
У тумане на балоце
Пратрубілі журавы.
Гай стаіць у пазалоце,
Парыжэлі паплавы.

♦♦ З якога твора ўзяты гэтыя радкі?
а)	 Якуб Колас. «Усход сонца»;
б)	 Віктар Гардзей. «Жнівень»;
в)	Рыгор Ігнаценка. «Бабіна лета»;
г)	 Ганна Скаржынская-Савіцкая. «Чаму пралескі сінія».

4.	 З дапамогай якога сродку мовы складзена загадка «Хто зімой 
халоднай блукае злы галодны?»?
а) Параўнання;
б) апісання;

в) супрацьпастаўлення;
г) пытання.

5.	 Якая асноўная думка твора Ганны Скаржынскай-Савіцкай «Чаму 
пралескі сінія»?
а) Быць добрым і спагадлівым да чужой бяды;
б) беражлівыя адносіны да прыроды;
в) захапленне першым снегам, пачаткам зімы;
г) любоў да роднага слова.

Варыянт 2

Абвядзі літару з правільным адказам.
1.	 Да якога жанру адносіцца твор Якуба Коласа «Усход сонца»?

а) Казка;
б) верш;

в) апавяданне;
г) байка.

2.	 Хто дапамог галоўнаму персанажу твора Ганны Скаржынскай-Са­
віцкай «Чаму пралескі сінія»?
а) Праменьчык;
б) Жаба;

в) Вецер; 
г) Хмарка.

3.	 У якую пару года адбываюцца падзеі, апісаныя ў творы Рыгора 
Ігнаценкі «Бабіна лета»?
а) Вясной;
б) летам;

в) зімой;
г) восенню.

4.	 З дапамогай якога сродку мовы складзена загадка «Маленькі шарык 
пад лаўкай шарыць, збірае крошкі, баіцца кошкі»?
а) Пытання;
б) супрацьпастаўлення;

в) апісання;
г) параўнання.

5.	 Якая асноўная думка твора Івана Грамовіча «Выпаў снег»?
а) Беражлівыя адносіны да прыроды;
б) захапленне першым снегам, пачаткам зімы;
в) любоў да роднага слова;
г) быць добрым і спагадлівым да чужой бяды.

Чалавек і яго род

Варыянт 1

Абвядзі літару з правільным адказам.

1.	 Да якога жанру адносіцца твор Ніла Гілевіча «Я – беларус»?
а) Апавяданне;
б) казка;

в) верш;
г) байка.

2.	 Маленькі беларус з твора Ніла Гілевіча «Я – беларус» ганарыцца: 
а) гістарычным мінулым сваёй краіны;
б) Радзімай;
в) прозвішчам; 
г) людзьмі.

3.	 Да чаго заклікае чытача Анатоль Грачанікаў у творы «Бацькоўскі 
парог»?
а) Добра вучыцца;
б) берагчы прыроду;
в) зрабіць новы драўляны парог;
г) вяртацца на малую радзіму.

4.	 Пра што ты даведаўся з твора Уладзіміра Ліпскага «Пошук рада­
водных крыніц»?
а) Адкуль узнікла назва Палессе;
б) адкуль пайшоў твой род;
в) як пасяліліся людзі на Палессі;
г) як з’явіліся людзі на свеце.

5.	 Якое дамашняе заданне атрымалі вучні ад настаўніка Чорнага  
Бусла ў творы Алеся Карлюкевіча «Вавёрка піша сачыненне»?
а) Праспяваць песню пра родны кут;
б) напісаць сачыненне «Мой родны кут»;
в) намаляваць малюнак «Мой родны кут»;
г) вывучыць верш пра родны кут.

Варыянт 2

Абвядзі літару з правільным адказам.

1.	 Да якога жанру адносіцца твор Барыса Сачанкі «Адкуль пайшоў твой 
род?»?
а) Апавяданне;
б) казка;
в) верш;
2) байка.

2.	 У чым галоўны герой твора Ніла Гілевіча «Я – беларус» бачыць сваё 
шчасце?
а) Жыць разам з бацькамі;
б) гуляць з сябрамі ў гульні;
в) хадзіць у школу;
г) чуць пералівы родных песень.

3.	 Анатоль Грачанікаў у творы «Бацькоўскі парог» услаўляе: 
а) мову;
б) малую радзіму;
в) прыроду;
г) бацькоў.

4.	 Аўтар твора «Пошук радаводных крыніц» ганарыцца сваімі продкамі, 
таму што яны:
а) дужыя і смелыя людзі;
б) імкнуліся да ведаў;
в) жылі на тэрыторыі, дзе ён жыве;
г) вельмі прыгожыя людзі.

5.	 Хто з герояў твора Алеся Карлюкевіча «Вавёрка піша сачыненне» 
выканаў дамашняе заданне?
а) Заяц Іван; 
б) вавёрка Аленка;

в) ліса Алеся;
г) дзяцел Пятрок.

